
NORMAS PARA O ALUMNADO 

"A verdadeira educación consiste en obter o mellor dun 

mesmo" (M. Gandhi) 

Horario 

A actividade escolar comeza polas mañás ás 8:30 horas e remata ás 14:00 

horas. Os luns o horario é de 8:30 a 14:00 h. e de 16:15 a 17:55 h. A duración 

das clases é de 50 minutos, cun recreo de 30 minutos despois da terceira clase 

da mañá. 

Un espazo para a convivencia 

A importancia da puntualidade 

Estudar, asistir a clase con puntualidade e participar nas actividades 

orientadas ao desenvolvemento dos plans de estudos ou ao bo 

funcionamento do centro. 

O alumnado permanecerá na aula a totalidade do tempo que dure unha 
sesión lectiva, ainda que estea dedicada a traballos, exames, etc. Se 
algún alumno de Bacharelato rematase un exame en menos tempo do 

previsto, poderá sair da aula se a/o profesora llo permite. 
Cumprir e respectar os horarios das actividades do centro 

O respecto coma base para a convivencia 

Seguir as orientacións do profesorado a respecto da súa aprendizaxe e 

mostrarlle o debido respecto e consideración. Atender os requirimentos 
do persoal non docente efectuados en cumprimento das súas funcións. 

Respectaro exercicio do dereito ao estudo dos/as compañeiros/as. 

Respectar as pertenzas dos outros membros da comunidade escolar. 

Respectar a liberdade de conciencia, as conviccións relixiosas e morais, 

a dignidade, a integridade e a intimidade de todos os membros da 

comunidade educativa. 
Tramitar as comunicacións entre o centro e a familia nos prazos e formas 

que se 
Respectar a todos os integrantes da comunidade escolar evitando 

calquera agresión verbal ou fisica. 
Respectar a prohibición para o alumnado do uso do teléfono móbil en 

todo o recinto escolar. A toma de fotografias, a gravación sonora ou de 

imaxes nas zonas escolares interiores do instituto está prohibida. A 

gravación de persoas ou actividades docentes será considerada unha 

conduta grave contra a convivencia. A publicación en internet de 

calquera tipo de imaxes sobre o instituto que non respecten o dereito á 

integridade física e moral das persoas será considerada unha conduta 

table. an 

grave contra a convivencia. 

Coidar e utilizar correctamente os bens mobles e as instalacións do 

centro. 

A colaboración para un bo funcionamento do centro 

Non permanecer fóra das aulas en horas lectivas sen coñecemento e 
autorización do/a profesor/a, profesor/a de garda ou da dirección. En 

calquera caso o alumnado non poderá obstaculizar o normal 

desenvolvemento de calquera actividade escolar. 
O alumnado de 1° da E.S.O. e de 2° da E.S.O. non pode saír ao 

corredor durante os cambios de clase. Deberán permanecer na aula até 

chegar o profesor/a. 

Durante o recreo o alumnado non permanecerá nas aulas nin no 1° e 2° 

andar do centro. 
De se producir algún dano no centro, a/o alumna/o deberao comunicar 

pola via máis rápida ao/á titor/a, profesor/a de garda ou á dirección. 
Informarán o/á profesor/a de calquera deficiencia observada ao inicio 
da clase na aula ou no mobiliario. 

Os únicos lugares do centro nos que se pode comer ou tomar bebidas 

son a cafetería e as zonas exteriores. 

Fumar está prohibido en todo o recinto escolar 

O alumnado coidará de que os pupitres garden a orde debida. Cada 

alumna/o é responsable do seu pupitre no que non poden aparecer 

pintadas de ningún tipo. Ao rematar a última clase do día o alumnado 

deberá pór a cadeira enriba da súa mesa. 

Información xeral 

Cada grupo é responsable da súa aula. O primeiro dia de clase deberán 
levantar unha acta coa presenza do/a titor/a, indicando o estado da 

mesma. A acta entregarase en Xefatura de Estudos. Este proceso repetirase 

ao final de cada trimestre e na fin de curso. De todos aqueles danos que 

non sexan orixinados polo desgaste propio do uso, deberá facerse cargo o 

grupo desa aula. 

No caso de precisar fotocopias, o alumnado poderá solicitalas en 

consexeria unicamente durante o tempo de recreo. 

O alumnado só pode ir á cafetaría do centro durante o recreo. 

En todo o referente á xestión da convivencia no centro, ademais do aqui 

exposto o centro aplicará o establecido na Lei de Convivencia 4/2011 e no 

Decreto que a desenvolve, 8/2015. 


